LAGUNTZA TEKNIKOA HERRITARREI, EZINBESTEKO TRESNA
MENDIALDEAN BIOHONDAKINEN KUDEAKETA HOBETZEKO

“Akonpainamendua” izenarekin ezagutzen den herritarrei laguntzeko prozesua,
materia organikoa behar bezala kudeatu, hondakinak ez sortu eta behar bezala
bereizteko bultzada gisa, funtsezko elementua da udal-hondakinen kudeaketa egokia

lortzeko.

Besteak beste, “akonpainamendua’ri esker, toki-erakundeko teknikariek herritarren
zalantzak argitzen dituzte. Herritarrei laguntzeaz aparte, jarduera didaktiko hau
eskualdeko jatetxe, taberna edo supermerkatuetan ere egiten da, biohondakinen
sistema modu egokian erabili, materia organikoa gaika bildu eta abantaila guztiak
ezagutu ditzaten. Azken batean, herritar guztiei laguntzen zaie materia organikoa
bereizteko lanetan, tokiko erakundeak dituen biltzeko edo konpostatzeko sistemak

errespetatuz.

Nafarroako Hondakinen Partzuergoko Prebentzio Zerbitzuak hasitako bideari jarraituz,
Mendialdea Mankomunitateak apustu garbia egin du herritarrei laguntza hori emateko,
Nafarroako Gobernuaren Hondakinen Urteko Funtsaren dirulaguntzari esker
Mankomunitatean ezarritako biohondakinen tokiko kudeaketarako eta birziklapenaren

sustapenerako ekonomia zirkularreko politika eta estrategia globalen barruan kokatzen



baita. Zehazki, jasotako dirulaguntzari esker, 2025. urtean hainbat ekintza garatu dira,

hala nola:

- herritarrak  prestatzea eta sentsibilizatzea biohondakinen kudeaketari
dagokionez,

- hondakinen sorreraren prebentzioa sustatzea,

- birziklatze-kanpainak diseinatzea eta abian jartzea,

- arazoak konpontzea eta konpostajean laguntza teknikoa ematea,

- etab.

"Herritarren tutoretza" prozesu horren ondorioz, materia organikoaren kudeaketaren
emaitzak nabarmen hobetu dira. Horrela, Mendialdea Mankomunitateak 2025erako
ezarritako helburu estrategikoak lortzea lortu du, hondakinen sorrera % 2 murriztuz eta
biohondakinen kudeaketa bereizia % 27 handituz, konpostajearen eta/edo edukiontzi

marroiaren bidez, aurreko urtearekin alderatuta.

